
				Kaca iki wis dikorèksi
Kamenangan

Bojoné rodok sangsi, awit dèkné ijik kélingan dongèngané
mbiyèn dongé omahé Sekoyah diobong karo bangsané déwé.
Nanging Sekoyah ngomong: “Aku ora bakal kenèng apa-apa.
Aku bakal balik menèh nèk aku wis rampungan lan wis bisa
mblajari bangsaku maca lan nulis. Ayokah bèn mèlu aku, awit
dèkné arep tak kongkon ngréwangi mblajari sing nom-noman sing
pada kepéngin blajar maca lan nulis.”

Sekoyah karo Ayokah terus pada budal nang klosok-klosok
sing dinggoni bangsané, liwat laut lan bumi. Sekoyah lan Ayokah
suwi-suwi pada tekan kuta sing kerep dinggo begandringan karo

